
LUFTA E SHQIPTAREVE PER VETEVENDOSJE E
BASHKIM KOMBETAR GJATE LUFTES SE DYTE
BOTERORE

Lufta dhe pérpjekjet e popullit shgiptar té¢ Kosovés dhe té
viseve té tjera né ish-Jugosllavi pér vetévendosje, pér clirim e
bashkim kombétar, nuk kané pushuar pas shpalljes sé Pavarésisé
sé Shqipérisé (28 Néntor 1912) e deri mé sot. Kjo lufté ka baticat
dhe zbaticat e veta, varésisht nga rrethanat e brendshme dhe ato
ndérkombétare. Njé ngritje dhe njé formé mé té organizuar ajo do
ta keté gjaté Luftés sé Dyté Botérore kur rrethanat ishin mé té
favorshme, si pér forcat gé gjendeshin né anén e Koalicionit
Antihitlerian té udhéhequr nga komunistét, ashtu edhe pér ato gé
mbanin njé neutralitet, por gé nuk donin té lidheshin me Lévizjen
komuniste pérmes BRSS-sé e Jugosllavisé ngase, si¢ konstatonte
me t€ drejté Emin Duraku, masat shqiptare “Komunizmin e

konsideronin pansllavizém”. !

! Shih diskutimin e Emin Durakut né Késhillimin e KK t& PKJ pér Kosové, shkurt
1942 né Vitomiricé té Pejés. Origjinali gjendet né: Arkivi i Institutit té Historisé sé
Kosovés (mé tej: AIHK), Fondi i Gjakovés, sig, 29, d.nr.1190

Kur éshté né pyetje kjo lufté patjetér duhet té kthehemi né
gjysmén e paré té shekullit XIX kur zéné fill apetitet hegjemoniste
serbomédha dhe malazezomédha ndaj trojeve shqiptare, té cilat
filluan té realizohen krahas konsolidimit dhe zgjerimit territorial té
Mbretérise malazeze dhe té Principatés serbe, sidomos me
projektin e Nacertanies sé Grashaninit té 1844-&s. Synimet serbo-
malazeze u realizuan pjesérisht né vitet 1878 - 1881 dhe mé 1912,
kur Kosova dhe viset tjera shgiptare u pushtuan nga ushtrité serbe
e malazeze. Konferenca e Londrés, mé 1913, ia njohu Serbisé dhe
Malit té Zi, Kosovén dhe territore té tjera shqiptare.

Me shpartallimin e Jugosllavisé mé 1941, edhe njéheré
trojet shqiptare u copétuan, si rezultat i Marréveshjes sé Vjenés,?
kur ministrat e Punéve té Jashtme té Gjermanisé dhe Italisé
caktuan zonat e interesit té tyre né territorin e Jugosllavisé, duke
pérfshiré edhe vise té banuara me shqiptaré. Pas disa korrigjimeve
té késaj marréveshjeje, né maj té vitit 1941 Kosova dhe viset e
tjera shqgiptare né ish-Jugosllavi u copétuan né dobi té tri shteteve:
Italisé, Bullgarisé dhe Gjermanise.

Pjesa mé e madhe e trojeve shqiptare i takuan zonés
okupuese italiane, té cilat iu bashkuan té ashtuquajturés Shqipéri e
Madhe (me dekret t¢ mékémbésit té mbretit nr. 264. datés 12.
VIII. 1941) me 4 prefektura: Pejé, Prishting, Prizren dhe Dibér,
me 14 nénprefektura dhe 143 komuna. Késaj zone iu bashkuan
edhe trevat e Ulginit dhe Tuzit. Ky territor kishte mbi 11.780 km?,
me rreth 520.000 banoré, ku 75% ishin shqiptaré.®

Zonés okupuese gjermane iu bashkéngjitén Qarku i
Mitrovicés, ku u pérfshiné rrethet e Mitrovicés, Podujevés,
Vushtrrisé dhe Tregut té Ri, gé hyné né kuadér té Serbisé sé

2 Kjo marréveshje u nénshkrua mé 21-22 prill 1941 né Vjené.
3 “Fletorja zyrtare” nr.129, 29.VIIL.1941; Ali Hadri, Lévizja Nacionalglirimtare né
Kosové 1941-1945, Prishtingé 1971, £.97-98.

Nedigit. Né kété zoné jetonin 135.000 banoré, prej té ciléve 81.
000 ose 60% ishin shqiptaré.”

Bullgarisé fashiste vec rrethit t¢ Shkupit e Kumanovés, i
takoi njé pjesé e rrethit té Gjilanit, Kacanikut, Vitia si dhe
Presheva e Bujanoci, ku jetonin rreth 130.000 shqiptarg.

Pas Kkétij copétimi té ri té trojeve shqgiptare né ish-
Jugosllavi, populli shqiptar edhe mé tej mbeti i ndaré né disa
shtete. Pakénagésiné e arsyeshme té popullit (sidomos né ato zona
gé ishin nén Bullgaring e Serbiné) i shfrytézoi me kujdes edhe
PKJ pér té rritur ndikimin e vet.

Edhe shqiptarét e Kosovés dhe té viseve té tjera né ish-
Jugosllavi, duke u mbéshtetur né Kartén e Atlantikut®, ku
garantohej e drejta pér vetévendosje né bazé té pjesémarrjes né
lufté kundér fashizmit, si dhe né bazé té premtimeve té PKj-sé dhe
té garancive té PKSH-sé, iu pérgjigjén thirrjes sé PKJ-sé pér lufté
té armatosur kundér fashizmit, me besim se do té realizojné té
drejtén pér vetévendosje dhe bashkim kombétar.

Krahas zhvillimit té luftés antifashiste né Shqipéri dhe né
Jugosllavi, edhe né Kosové e né viset e tjera shgiptare né ish-
Jugosllavi, filloi lufta e armatosur kundér fashizmit. S’ka dyshim
se mé té disponuar pér lufté kundér fashizmit, pér shkak té
kushteve e rrethanave, mé té véshtira, ishin shqiptarét e zonés
okupuese bullgare. Atje pothuajse nuk kishte nevojé pér t’i bindur
pér lufté kundér pushtuesit, ngase té gjitha rrymat gjenin
pajtueshméri pér clirim. Kjo provohet edhe me faktin se déshmori
I paré shqiptar dhe heroi i popullit i shpallur né ish-Jugosllavi

* Ali Hadri, Narodnooslobodilacki pokret na Kosovu 1941-1945, Prishtiné 1970, f.
82-84; Statisticki godisnjak AKMO 1953, Pristina 1955, f.22.

>Po aty.

® Deklaraté e pérbashkét nga takimi Ruzvelt - Cherchill (14.V111.1941) mbi
parimet e té drejtés sé popujve pér vetévendosje, kundér eksploatimit ekonomik
dhe nevojén e formimit t¢ OKB-sé. Mé gjerésisht VVojna Enciklopedija I, Beograd
1970, f.289.

éshté Bajram Shabani nga Kumanova, i cili u vra né lufté kundér
bullgaréve mé 14 tetor 1941.

Ndikimi i komunizmit te shqiptarét e kétyre viseve filloi té
intensifikohej pas themelimit t¢ PKSH-sé. ldeté komuniste i
propagandoi njé numér jo i vogél népunésish e intelektualésh,
sidomos mésuesish té ardhur nga Shqipéria pas vitit 1941,
shumica e té ciléve ishin simpatizues t&¢ PKSH.®

Lidhur me organizimin dhe udhéhegjen e Iluftés sé
armatosur kundér fashizmit né Kosové dhe né viset e tjera
shqiptare né ish-Jugosllavi, mendojmé se ishte vetém njé rrugé e
drejté dhe e arsyeshme, gé PKSH té ftonte dhe ta organizonte edhe
popullin e Kosovés dhe té viseve té tjera pérreth né lufté kundér
nazifashizmit, ashtu si¢ e organizoi dhe e udhéhoqi popullin e
Shqipérisé. Po té udhéhigej kjo lufté nga PKSH do té eliminohej
deri né minimum ndikimi i PKJ-sé. K&sisoj njéheré e
pérgjithmoné qysh gjaté luftés do té béhej integrimi dhe bashkimi,
jo vetém luftarak i forcave shqiptare, por duke u inkuadruar né té
gjitha gelizat e pushtetit, gradualisht do té realizohej edhe e drejta
e vetévendosjes dhe e bashkimit kombétar i té gjitha trojeve etnike
shqgiptare, me cka do té evitohej edhe konflikti né mes té rrymave
politike shqiptare.

Vendimi 1 imponuar nga rrethanat ndérkombétare, “qé té
pranohej kérkesa e PKJ-sé gé popullsia e Kosovés dhe e viseve té
tjera shqiptare né ish-Jugosllavi té ngrihej né lufté nén udhéheqjen
e saj, duke besuar se PKJ do té zbatonte pas lufte, ashtu si¢ e
kishte shpallur, parimin e vetévendosjes deri né shképutje™®, i
kushtoi mjaft shtrenjté popullit toné, pasojat e té cilit edhe sot e
késaj dite po ndihen.

" pér rrethanat, disponimin e popullit dhe veprimtariné e Bajram Shabanit shih
gjerésisht: Ramiz Abdyli, Bajram Shabani , Shkup 1976.

¥ Fehmi Rexhepi, “Me ditar dhe pushké né revolucion”, Shkéndija, nr.18 dhe 19,
Prishtiné, néntor, dhjetor 1990, f.20.

% Xhelal Gjegovi, Marrédhéniet shqiptaro-jugosllave né vitet e Luftés Antifashiste
Nacionalclirimtare, néntor 1941-néntor 1944, Tirané 1986, f.147.

PKJ dhe udhéhegja e saj pérmes instruktoréve, té
deleguarve e njerézve té vet gqé né start u mundua me té gjitha
forcat dhe né ményré mé perfide té pércajé cdo pérpjekje pér afrim
dhe bashkim kombétar té shqiptaréve.’® Komunistét jugosllavé
Kishin gjithnjé parasysh qé interesi kombétar e shtetéror té vihej
mbi até klasor e partiak, ¢cka na duket se nuk ishte karakteristiké
edhe pér té gjithé komunistét shqiptaré.

Duke u mbéshtetur né bashképunimin e ngushté Qé
ekzistonte né mes té dy partive komuniste dhe dy lévizjeve,
shgiptarét e Kosovés dhe té viseve té tjera shqiptare iu pérgjigjén
ftesés sé PKJ-sé pér lufté kundér okupatorit, ag mé tepér kur kéto
ftesa béheshin edhe nga ana e PKSH-sé. Dihet se PKJ né kété
kohé (1941 - 1944) né té gjitha ftesat drejtuar popujve té
Jugosllavisé (pérjashtim bén vetém ftesa pér Kkryengritje té
armatosur e KQ té PKJ mé 4 korrik 1941 ku shqiptaréve fare nuk
iu drejtohet), edhe shqiptaréve iu drejtohej si popull e jo si
kombési apo pakicé kombétare. Né mbéshtetje té parimeve té
vetévendosjes sé popujve, qé u afirmua edhe me Deklaratén e
njohur t€ Josip Brozit, t€ botuar né¢ gazetén “Proleter” mé 1942,
komunistét shqgiptaré dhe simpatizuesit e tyre iu besuan
premtimeve dhe iu pérgjigjén ftesés sé PKJ-sé pér lufté té
armatosur, ndonése né rrethanat e reja gézonin shumé mé tepér té
drejta kombétare dhe ekonomike se sa né Jugosllavingé e vjetér.™

Késisoj né zhvillimin e Luftés Antifashiste edhe né Kosové
shgiptarét do té formonin njésitet e tyre té armatosura thjeshté
kombétare si: Aradha Partizane Nacionalclirimtare Shgiptare
“Zejnel Hajdini”, aradha partizane “Emin Duraku”, Batalioni
partizan “Bajram Curri” etj. Ndérsa, shqiptarét e Ulqinit e té
Magedonisé Peréndimore ngushtésisht bashképunonin me
UNCSH né njé ané, dhe me UNCJ né anén tjetér.

19 Fehmi Rexhepi, “Si u tradhtuan shqiptarét gjaté Luftés dhe pas Luftés sé Dyté
Botérore”, Veprimi, nr. 2, Preshevé, 1993, f.12.
1 po aty, f.13.

Ndérkohé, edhe né viset e Tetovés, Dibrés Strugés etj., té
banuara kryesisht me shqiptaré, Lévizja Antifashiste Clirimtare
me gjithé pengesat e véshtirésité me té cilat u ndesh, po vinte duke
u rritur. Mbledhja e paré e KQ té PK té Magedonisé, gé u mbajt né
mars té vitit 1943, territorin e saj e ndau né pesé zona operative.
Viset e Dibrés, Tetovés, Kércovés etj., gé nga pranvera e Vvitit
1943, pérbénin Zonén e Paré Operative té Magedonisé. Ato né
saje té @éndrimit té shqiptaréve, ishin rajonet ku Lévizja
Antifashiste Clirimtare mori zhvillim té madh né krahasim me té
gjitha viset e tjera té Magedonisé. Por, megjithaté, komunistét
shqiptaré, ndonése ishin té parét gé i dhané shkéndijén e Luftés
Antifashiste Clirimtare né kéto territore, nuk kishin anétaré té KQ
té PK té Magedonisé, né Komitetin e Partisé té Zonés sé Paré
Operative dhe, pér mé tepér, as edhe né sekretariatet e rajoneve
Tetové, Gostivar, Mavrové dhe Kércové, Strugé e Dibér.*?

Mé voné shprehje konkrete e rritjes sé luftés sé armatosur
té popullsisé shqiptare né territorin e Magedonisé padyshim ishin
edhe luftimet né Dibér nga repartet e Ushtrisé Nacionalclirimtare
té Shqipérisé e ato Maqgedonase, ndihma e drejtpérdrejté e
popullsisé sé Dibrés, Tetovés, Gostivarit etj., pér clirimin e kétyre
gendrave, si dhe formimi né shtator té vitit 1944 i Brigadés sé IV
me bijté e popullit shqgiptar té kétyre viseve, gé ishte nén
komandén e Shtabit kryesor t¢ UNCJ té Magedonisé. E gjithé kjo
ridhte nga fakti se shgiptarét mendonin se do t’i realizonin
synimet e veta té kamotshme pér ¢lirimin e bashkimin kombétar.

Mé voné né Kosoveé do té krijoheshin edhe njési té vecanta
mé té médha ushtarake, politike dhe organe té pushtetit popullor e
ushtarak, gé paragisnin njé strukturé té mévetésisé shtetérore e
politike, sikurse te popujt e tjeré té Jugosllavisé: Komiteti
Krahinor i Kosovés, Shtabi Kryesori i Ushtrisé Nacionalclirimtare
té Kosovés deri te organi mé i larté i pushtetit popullor, Késhilli

12 Vlado Ivanovski, Osloboditelnata vojna vo zapadna Makedonija, 1941-1944,
Skopje, 1973, f. 129-130.

Krahinor Nacionalclirimtar pér Kosové e Rrafsh té Dukagjinit. Té
gjitha kéto organe e institucione né njé faré ményré ishin pér
popullin shgiptar né ish-Jugosllavi edhe njé prové e garanci se pas
pérfundimit té luftés do té realizohej e drejta e patjetérsueshme pér
vetévendosje dhe bashkim kombétar.

Tito dhe KQ i PKJ-sé pérmes té deleguarve té vet, né
cilésiné e instruktoréve e veprimtaréve né Shqipéri e Kosové, si S.
Vukmanoviq - Tempo, M.Popovig, D. Mugosha, V. Stojnic etj.,
kishin né mbikéqyrje téré situatén né trojet shqiptare. Pérmes tyre
ata me mjeshtri ia dolén t€ minojné zhvillimin e mévetésishém té
Luftés Antifashiste né Shqipéri e Kosové, duke shkaktuar pércarje
né mes té rrymave té ndryshme politike shqiptare, si dhe duke
minuar ¢do aspirate té bashkimit gé né start dhe, késhtu, duke
nxjerré gjithmoné né plan té paré céshtjen klasore e pérkatésiné
partiake si formé mé té pérshtatshme pér ekspansionizém
neosllav.’® Tito gjithashtu nuk la gur pa lévizur vetdm pér té
bindur Drazha Mihajlovigin gé té mos luftonte kundér UNCJ-sé,
duke i ofruar edhe koncesione jo té vogla, ndérsa kur ishin né
pyetje shqiptarét vepronte té kundértén. Me urdhér té tij u mor
vendimi i Kryesisé s&€ KACKJ-sé mé 20. X. 1944 pér amnistiné e
cetnikéve ku thuhej: “U jepet amnisti e pérgjithshme t€ gjithé
personave (& kané marré pjesé né njésitet e Drazha
Mihajlovigit”,** té cilét pastaj hyné né radhét e UNCJ-sé dhe sé
bashku me partizanét e Titos kryen gjenocid mbi popullin shqiptar
né Kosové dhe mé gjeré.

Njé pérpjekje drejté realizimit praktik té sé drejtés pér
vetévendosje té shqiptaréve té té gjitha viseve u bé né Mbledhjen e
Mukjes mé 1 - 2 gusht 1943. Aty u arrit marréveshja né mes té
pérfagésuesve té Keéshillit té Pérgjithshém Nacionalclirimtar té

3 Fehmi Rexhepi, “Si u tradhtuan shqiptarét gjaté Luftés dhe pas Luftés sé Dyté
Botérore”, Veprimi, nr. 2, Preshevé, 1993, f.12.

4 Fehmi Rexhepi, “Gjenocidi serbomadh mbi shqiptarét gjaté Luftés sé Dyté
Botérore”, Fjala, nr.27, gershor 1991, 11.

Shqipérisé dhe té Ballit Kombétar, pér krijimin e Komitetit pér
Shpétimin e Shqipérisé, i cili pérbéhej nga 6 pérfagésues té Ballit
Kombétar dhe 6 pérfagésues té Frontit Nacionalclirimtar.®

Krijimi i njé Fronti té pérbashkét antifashisté
gjithékombétar nuk i konvenoi udhéhegjes sé PKJ-sé, meqé
synonte gllabérimin jo vetém té Kosovés e té viseve té tjera
shqiptare né ish-Jugosllavi, por edhe té veté Shqipérisé. Prandaj,
Tito dhe KQ i PKJ-sé menjéheré u angazhuan pér shkatérrimin e
késaj bérthame té miréfillté té unitetit kombétar. Kjo u realizua
kryesisht pérmes té deleguarve té PKJ-s€, Svetozar Vukmanoviq
Tempos, Miladin Popovic-it, Dushan Mugoshés etj.*®

Njé gjé dihej e sigurt: formimi i njé komitetit pér shpétim
kombétar me pérfagésues té Ballit Kombétar, ua prishte planet
Titos dhe PKJ-sé, ngase pérfagésuesit e Ballit Kombétar, jo vetém
qé nuk do té bénin kurrfaré koncesioni né dém té Kosovés dhe té
viseve té tjera shqiptare né ish-Jugosllavi, por do té pengonin edhe
realizimin e kétyre planeve djallézore.'’

Pra, me insistimin e PKJ-sé dhe té dérguarve té saj né
Shqgipéri, KQ 1 PKSH-s¢ dhe Késhilli i Pérgjithshém
Nacionalclirimtare hodhén poshté vendimet e Mukjes, cka e
vértetoi mé voné edhe Konferenca e Dyté Nacionalclirimtare né
Labinot (shtator 1943)."® N& njé situaté té tillé forcat nacionaliste e
demokratike shqiptare, kur pané se nuk ishte e mundur té krijohej
njé front i pérbashkét me komunistét, pér shkak té varésisé sé
madhe té tyre nga PKJ, u detyruan té bénin plane dhe pérpjekje té
reja, pér té realizuar té drejtén e vetévendosjes, sidomos té
shqiptaréve té Kosovés dhe té viseve té tjera né ish-Jugosllavi. Né
kushte e rrethana té reja gqé u krijuan pas kapitullimit té Italisé, né

!> Historia e popullit shqiptar , véll. 11, Prishtiné 1969, f. 174; Ali Hadri, Historia
e popullit shgiptar, Prishtiné 1971, f. 134-136.

16'F_ Rexhepi, “Si u tradhtuan shqiptarét gjaté Luftés ...”, f.13.

7P aty.

'8 Historia e popullit shqiptar..., véll.Il, £.715-716; A. Hadri, Historia e popullit
shqiptar...., f.136.

Prizren, mé 16 shtator 1943 u mbajt Kuvendi Themelues i Lidhjes
sé Dyté té Prizrenit, ku morén pjesé pérfagésuesit té Dibrés,
Prizrenit, Prishtinés, Pejés, Mitrovicés dhe Sjenicés."

N¢€ bazg té statutit, Lidhja e II e Prizrenit “kishte pér qéllim
mbrojtjen e tokave té liruara si dhe té tokave té tjera né ish-
Jugosllavi. Si mjet pér kété géllim do té pérpiget t&¢ mbledhé
dokumente pér shqiptarésiné e viseve né fjalé dhe té organizojé
popullin fizikisht e moralisht pér mbrojtjen...”?°. Két& géndrim
forcat e Lidhjes sé Il té Prizrenit e zbatuan edhe né praktike,
sidomos pas kapitullimit té€ Bullgarisé fashiste, kur vija e kufirit né
periudhén shtator néntor 1944 u shty pérgjaté hekurudhés Shkup,
Bujanoc. Kéta kufij qé péraférsisht ishin edhe kufij etniké u
mbrojtén nga forcat ushtarake té Lidhjes prej sulmeve té njésiteve
partizano - cetnike, serbo - magedonase dhe bullgare deri né
gjysmén e néntorit 1944, kur edhe u shua veprimtaria e saj. Lidhja
e Dyté e Prizrenit nuk ishte organizaté tradhtare pér krijimin e
Shqipérisé sé Madhe, si¢ e konsideron Sinan Hasani né librin e tij
pamflet “Kosova té vértetat dhe mashtrimet, Prishtin€ 1986, por
njé organizaté qé pérpiqej pér njé Shqipéri etnike, pra as té madhe
as té vogél, por normale.

Pérmes organizatés Lidhja e Dyté e Prizrenit forcat
nacionaliste e demokratike té kombit béné njé pérpjekje konkrete
pér té realizuar pér Kosovén dhe viset e tjera né ish-Jugosllavi,
ruajtjen e bashkimit me shtetin amé, ani pse ai ishte realizuar né
rrethana specifike té Luftés sé Dyté Botérore si dhe té ruajtjes sé
integritetit té trojeve shqiptare. Né organet e Lidhjes bénin pjesé
pérfagésuesit e té gjitha trojeve shqiptare né bazé té delegimit.?

Aktiviteti dhe veprimtaria e Lidhjes sé Dyté té Prizrenit, si
duket ua kishte crregulluar mjaft planet forcave komuniste dhe
udhéhegésve té Luftés Nacional¢lirimtare né Kosové e Shqipéri,

19 Tahir Zajmi, Lidhja e Dyté e Prizrenit, Bruxelles, 1964, f.39.
2 po aty, f.45.
21 Shih statutin e Lidhjes sé Dyté té Prizrenit, T. Zajmi, Lidhjae Il ..., f.45-51.

gé ishin nén tutelén e PKJ-sé. Késhtu, pér t& minimizuar sa mé
shumé autoritetin e Lidhjes sé Dyté té Prizrenit, gqé kishte arritur
sidomos te populli i Kosovés, Fadil Hoxha né fletushkén “Liria”
né tetor 1944 botoi artikullin me titull “Q€&llimet e kolonés s€ pesté
dhe Kongresi i Prizrenit”, ku me njé fjalor fyes sulmon
udhéhegésit e késaj organizate. Ai gjithashtu né kété artikull
paralajméron se “popujt e¢ Kosovés do té organizojné njé
konferencé (ligé), ndoshta jo né Prizren, e cila do té keté rendési
mé té madhe se ajo e vitit 1878 (...... ). Kjo do té jeté konferencé e
vérteté e popullit toné e cila do té na sigurojé liriné dhe pavarésiné

S’ka dyshim se ky ishte njé paralajmérim pér organizimin e
Konferencés sé Bujanit. Si duket mbajtja e saj jo vetétm u
pérshpejtua, por ishte edhe njé kundérvénie ndaj Lidhjes sé Il té
Prizrenit, gé kishte pér géllim edhe minimizimin e rezultateve té
saj.

Vendimi pér mbajtjen e Konferencés Themeluese,
gjegjésisht pér formimin e Késhillit Krahinor Nacionalclirimtar, u
mor né Késhillimin e Komitetit Krahinor pér Kosové, té mbajtur
né Sharr mé 4, 5 e 6 néntor 1943. Konferenca u mbajt né Bujan té
Malésisé sé¢ Gjakovés mé 31. XII. 1943 dhe 1 e 2 janar 1944.%° Né
Konferencé morén pjesé 49 delegaté gé pérfagésonin té gjitha
viset shqiptare né ish-Jugosllavi, prej té ciléve 43 ishin shqiptaré e
6 té tjeré. Kjo strukturé i pérgjigjej plotésisht edhe strukturés sé
popullsisé sé trojeve etnike shqiptare né kété kohé.

Konferenca ishte kuvend i pérfagésuesve té rrymave dhe té
gjithé popujve té Kosovés ku u vendos pér té ardnmen e Kosovés
né bazé té té drejtés pér vetévendosje. Ky vendim u mor né kohén
dhe né momentin e duhur ngase tashmé shumica e komunistéve

22 Lirija - Slloboda, Organ i Frontit Antifashist Nacionalclirimtar t&é Kosovés, tetor
1944; Zbornik I, libri X1X. Dok. 55 f.296-300.

2 Shih Kashillat nacionalclirimtare né Kosové e Metohi 1943-1953, Prishting,
1955 f. 7-212.

dhe té organizatoréve té LNC-s¢ né Kosové kishin filluar t’i
hetojné djallézité e PKJ-sé ndaj shqiptaréve dhe trojeve té tyre.

Dokumenti mé i réndésishém me té cilin shprehet garté
kérkesa e shqiptaréve pér vetévendosje e bashkim kombétar, éshté
Rezoluta ku konstatohet se: “Kosova e Rrafshi i Dukagjinit €shté
njé krahiné e banueme né pjesé mé té madhe nga populli shqiptar,
i cili si gjithmoné, ashtu edhe sot déshiron me u bashkue me
Shqipériné. Prandaj e ndiejmé pér detyré me i tregue rrugén e
drejté gé duhet me e ndjeké populli shqiptar pér me i realizue
aspiratat e veta. Rruga e vetme, pra, gé populli shgiptar i Kosovés
dhe i Rrafshit té Dukagjinit té bashkohet me Shqipériné éshté lufta
e pérbashkét me popujt e tjeré té Jugosllavisé kundér okupatorit
dhe rrobtaréve té tij, sepse kjo éshté e vetmja rrugé pér me fitue
liring, kur té gjithé popujt, pra edhe shqiptarét do té kené mundési
té deklarohen mbi fatin e vet, me té drejtén e vetévendosjes deri né
shképutje. Garancion pér kété jané UNCJ, si dhe UNCSH, me té
cilén éshté ngushté e lidhur. Pos késaj pér kété garantojné aleatét
tané té médhenj: Bashkimi Sovjetik, Britania e Madhe, dhe
Amerika® (Karta e Atlantikut, Konferenca e Moskés dhe e
Teheranit)”?, pérfundon Rezoluta.

Pérkundér kétyre garancive té forta té Rezolutés, si dhe
fakti se né konference mori pjesé edhe pérfagésuesi i misionit
ushtarak anglez  prané Shtabit Kryesor té Ushtrisé
Nacionalclirimtare té Kosovés e Dukagjinit, i cili pasi iu lut

2 Késhilli popullor i KAKM, 1943-1953, Prishtiné 1955, f.10.

% Prej 19-20 tetor 1943 né Moské u takuan ministrat e Punéve té Jashtme té
Britanisé s& Madhe, Bashkimit Sovjetik dhe SHBA-ve gé né esencé ishte takim
pérgatitor pér konferencén e tre t&¢ médhenjve né Teheran qé u mbajt prej 28.XI. -
1.X11.1943, ku u shqgyrtuan té gjitha ¢éshtjet ushtarake dhe politike botérore.
Evropa ishte né gendér t& vémendjes. Aty u diskutua pér zhvillimin e luftés, hapjen
e Frontit té Dyté dhe ndarjen e botés né sfera té interesit. Pati mospajtime sidomos
rreth hapjes sé Frontit té Il. Aleatét vendosén t’i shtojné ndihmat UNCJ-sé né
material ushtarak, ushqgim, pajisje dhe né bartjen e té plagosurve né Itali. Kjo do té
thoté pranim i UNGC-sé si ushtri aleate, sidomos nga SHBA (shih: Vojna
Enciklopedija, 9, Beograd 1975, 668-669).

pérfagésuesve té popullit gé té vazhdojné luftén pér liri e pavarési
té¢ vendit, premtoi se pér két€ “pérpjekje fisnike do té keni
pérkrahjen toné té ploté si aleat”.”® Pérkundér premtimeve dhe
garancive ndérkombétare, si¢ dihet, Rezoluta dhe vendimet e
Bujanit u kontestuan menjéheré nga ana e KQ té LKJ-sé, té cilét
né strategjiné e vet qysh me kohé kishin vijézuar jo vetém ruajtjen
e kufijve t& Jugosllavisé sé vjetér, por edhe zgjerimin e tyre?’,
Késhtu, né letrén e 28 marsit té vitit 1944, KQ | PKJ-sé ia
térhoqi vérejtjen Komitetit Krahinor t&€ Kosovés se “nuk é&shté
dashté té krijoni Komitet Krahinor, nga se territori juaj nuk asht
nji gark kompakt. Nga Rezoluta nuk asht i qarté karakteri i
Késhillit Krahinor Nacionalclirimtar. Ky Keéshill mund té jeté
vetém iniciativ, vetém organ i unitetit politik t& masave, por nuk
guxojmé t’i japim atij karakter pushteti, edhe pse ai duhet t&
udhéheqé késhillat aty ku ekzistojné®®. Né vazhdim té letrés jepen
sugjerime se si t’i qasen kosovarét c¢Eshtjes nacionale, duke e
popullarizuar KACKJ-né dhe vendimet e tij, té cilat: “u sigurojné
barazi té gjithé popujve dhe u mundésojné té drejtén pér
vetévendosje” *°. Mé tutje né letér insistohet qé t& mos “flitet pér
bashkimin me Shqipériné dhe pér caktimin e kufijve né mes té
Shqipérisé e Jugosllavisé - t& dyja t& okupuara” . Me kété letér,
si¢ shihet, KQ i PKJ-sé haptas u mohonte té drejtén e
vetévendosjes shqiptaréve té Kosovés dhe té viseve té tjera né ish-
Jugosllavi, duke u munduar t’i lidhé me vendimet e Mbledhjes sé

26 Arkivi i Institutit t& Historisé sé Kosovés (mé tej: AIHK), d.1316; A. Hadri,
Késhillat Nacionalclirimtare né Kosové..., f. 84.

T Keté qéllim ajo e realizoi né praktiké duke i zgjeruar kufijté e vet né bregdetin
Adriatik pér 8262 km?. Krah. Vojna Enciklopedija..., 4, f.79.

%8 ZBORNIK, 1. XIX, Beograd, 1969, d.104, f.462-463, letra e dérguar dhe e
nénshkruar nga Milovan Gjilasi né emér té KQ té PKJ-sé.

*Po aty, f.463.

% po aty, f.464

Il t¢ KACKJ-sé, edhe pse ata nuk kishin marré pjesé dhe as qé u
pérmendén né kété mbledhje®.

Kundérvénie e drejtpérdrejté  ndaj vendimeve dhe
Rezolutés sé Bujanit, né kété frymé, éshté edhe artikulli i Pavle
Jovigeviqit “Kosova dhe Metohia dhe vendimet ¢ Mbledhjes s€ 11
té KACKJ-s€”, g€ u botua né fletushkén “Lirija” né néntor té vitit
1944%, N& kété artikull programatik né frymén dhe vijén politike
té PKJ-sé, Pavle Jovigeviqi pérpigej me ¢cdo kusht gé céshtjen e
shgiptaréve té Kosovés dhe té viseve té tjera ta lidhé sa mé forté
me vendimet e Mbledhjes sé Dyté t& KACKJ-sé, né ményré gé mé
voné té realizoheshin mé lehté géllimet ekspansioniste ndaj viseve
shqgiptare. Ai nuk ngurroi té shkojé aq larg sa edhe té konstatonte
se me vendimet e mbledhjes sé Il t¢ KACK-sé “shqiptaréve té
Kosovés u garantohen té drejtat e pakicave kombétare”®. Eshté
me interes té theksohet fakti se pér heré té paré gjaté Luftés sé
Dyté Botérore shqgiptarét e Kosovés nominohen si pakicé
kombétare. S’ka dyshim se ky éshté njé degradim i ¢éshtjes
kombétare shqiptare. Té drejtén pér vetévendosje shqiptarét, sipas
Pavlit, do ta siguronin “vetém me luftén e vet kundér okupatorit”.
Gjithashtu ai konstaton se “té gjithé céshtjet kontestuese veté
popujt pérmes pérfagésuesve t& veté t& vérteté mund dhe do t’i
zgjidhin me marréveshje” >,

Pavle Jovigevigi harronte se veté kishte marré pjesé né
Konferencén e Bujanit, ku pérfagésuesit e popujve té Kosovés
kishin vendosur pér té gjitha kéto c¢éshtje. Si rezultat i atyre
vendimeve té drejta t& Bujanit, LANC né Kosové dhe né viset e
tjera shqiptare kishte marré hov dhe tani, né néntor té vitit 1944, si

1 Mbledhja e Il e KACKJ u mbajt né Jajcé té Bosnes mé 29-30 néntor 1943 gé
d.m.th. nj¢ muaj para Konferencés sé Bujanit. Shih Branko Petranovic — C —
Strbac, Istorija socialisticke Jugoslavije, Dokumenti, Beograd, 1977, £.20.

%2 Zbornik 1, libri 19, dok. 205, f.714-724.

% po aty, £.723

% po aty, £.724.

Shqipéria ashtu edhe Kosova, me forca té veta, u cliruan ndér té
parat nga pushtuesit fashisté.

Pas clirimit t¢ Kosovés nga fashizmi forcat shoviniste
partizano - cetnike, gé kishin depértuar né té gjitha poret e
organeve té PKJ-sé dhe gé nuk mund té pajtoheshin me gjendjen e
krijuar, sidomos kur duhej té realizoheshin né praktiké vendimet e
Bujanit, filluan té depértonin né trojet shqiptare duke inskenuar
edhe konflikte té armatosura pér té pasur alibi pér té béré masakra,
terror, dhuné, deri né gjenocid, mbi popullin shqiptar®™. Né& kéto
kushte populli i Kosovés edhe njé heré, qé nga tetori i vitit 1944 e
deri né pranveré 1945, u masakrua paméshirshém, kété heré nga
njésité partizane t& UNCJ-sé&, né kuadrin e té cilave nuk ishte i
vogél numri i getnikéve, té cilét, né vend té kurorés mbretérore,
Kishin véné né ballé pesécepéshin e kug, komandantét e té ciléve
urdhéronin ushtarakét e vet né teren q€ “t’1 pércajné sa mé shumé
shqiptarét™®®. Apo ata qé deklaronin me mburrje se “kemi urdhér
me i vra 50% t& shqiptaréve” *.

Né njé situaté té tillé gé ishte e padurueshme, populli
shqgiptar u detyrua té béjé rezistencé spontane, e cila u pérhap gati
né té gjitha viset e banuara me shqgiptaré né ish-Jugosllavi,
rezidencé e cila né disa vise mori pérmasa té kryengritjes
popullore. Né kéto rrethana komandanti I SHKAP t¢ UNCJ-sé
Josip Brozi, pér t’i realizuar plotésisht géllimet pushtuese ndaj
viseve etnike shqiptare edhe pér té penguar bashkimin e Kosovés
me Shqipériné mé 8 shkurt 1945, vendosi administrimin ushtarak
né Kosové dhe késhtu krijoi té gjitha parakushtet pér aneksimin e
saj.

% Fehmi Rexhepi, Teror i Zrtve naroda Kosova 1941-1945, Kosova zrtva, Zagreb,
1991, f.44-45,

% Arkivi i Magedonisé, Shkup, Dokumenti 3313.

¥ Arkivi i Institutit t& Historisé, Prishtiné me tej aihp, d. 335, nr.1305, letér e
Melihate Dedés dérguar Komitetit Krahinor, dhjetor 1944.

Pra, né fund té Luftés sé Dyté Botérore, edhe njéheré
shgiptarét e Kosovés dhe té viseve té tjera né ish-Jugosllavi, jo
vetém gé nuk u bashkuan me Shqipéring, sipas vendimeve té
Lidhjes sé Il té Prizrenit dhe té Konferencés sé Bujanit, por u
copétuan dhe u ndané né katér njési té Federatés Jugosllave
(Kosové, Serbi, Mali i Zi dhe Magedoni). Pér té ligjésuar
pushtimin e trojeve shqiptare para opinionit botéror, udhéhegja mé
e larté e PKJ-sé né bashképunimin me udhéhegjen partiake e
ushtarake té Kosovés (né té cilén kishte béré ndryshime té médha
kuadrosh dhe tani ishte kryesisht né duart e kuadrove serbo -
malaziase), organizoi Konferencén e njohur té Prizrenit né korrik
té vitit 1945, ku me forcén e arméve u mor vendimi mbi
aneksimin e Kosovés nga ana e Serbisé.

Mund té pérfundojmé se té gjitha forcat e organizuara
politike shqiptare kishin njé qéllim: c¢lirimin dhe bashkimin
kombétar. Té gjitha palét kishin garanci nga aleatét e vet, mirépo
me té pérfunduar lufta kéto garanci do té shkeleshin nga veté ata
qé i kishin dhéné, vettm e vetém pér t'i kénaqur apetitet
serbomédha ndaj trojeve shqiptare.

Késhtu populli yné i ndaré u detyrua té vazhdojé luftén pér
té realizuar té drejtén e tij té natyrshme pér vetévendosje dhe
bashkim kombétar.






